
Uvodne informacije
Projekat jačanja zdravstvenog sektora-dodatno finansiranje (u daljem tekstu Projekt) započeo je sa svojom implementacijom u skladu s potpisanim Sporazumom o finansiranju-kredit broj 4912-BA između Bosne i Hercegovine i Međunarodne razvojne asocijacije (IDA) zaključen 05.07.2011. godine, kao i u skladu s potpisanim Subsidijarnim sporazumom za Federaciju Bosne i Hercegovine između Bosne i Hercegovine i Federacije Bosne i Hercegovine zaključen 30.09.2011. godine.
Sredstva Razvojne banke Vijeća Evrope (CEB), koja su planirana za sufinansiranje projektnih aktivnosti na osnovu Okvirnog sporazuma o kreditu između BiH i CEB (LD 1747 (2011)) i Subsidijarnog ugovora između BiH i F BiH, su postala efektivna 13.03.2014. godine. Radi kašnjenja efektivnosti sredstava CEB u odnosu na sredstva IDA, Okvirnim sporazumom je produženo trajanje Projekta do 30.06.2015. godine.  Ispunjeni su uslovi za povlačenje prve tranše sredstava, te je upućen Zahtjev za povlačenje prve tranše prema Federalnom ministarstvu finansija. 

Nastavak Projekta se provodi u skladu sa revidiranim Projektnim dokumentom za dodatno finansiranje-PAD (28.02.2011.), kao i revidiranim Vodičem za implementaciju projekta-PIM (juni 2011.). Implementacija Projekta je nastavljena u okviru prvobitno definisanih projektnih komponenti.

U daljem tekstu slijedi opis provedenih projektnih aktivnosti u skladu sa Programom rada Projekta i Planom nabavke za 2014. godinu, po komponentama i podkomponentama Projekta.
Projektna komponenta 1 – Restrukturiranje primarne zdravstvene zaštite
Cilj i uvodne informacije
Ova komponenta za cilj ima dalje jačanje primarne zdravstvene zaštite kroz intenzivniju implementaciju porodične medicine i reorganizaciju domova zdravlja,  kako bi se osiguralo smanjenje nejednakosti u dostupnosti zdravstvene zaštite, omogućio kontinuitet zdravstvene zaštite sa  drugim nivoima zdravstvenog sistema  prema potrebama lokalne zajednice i kako bi se na ekonomičan način zdravstveni sistem nosio sa sve većim pitanjima kao što su masovne nezarazne bolesti.

Ova komponenta podržava nastavak jačanja vještina timova porodične medicine kroz dodatnu obuku iz porodične medicine, nastavak programa specijalizacije iz porodične medicine, kao i podršku u akademskom razvoju osoblja edukativnih centara porodične medicine. Uz obuku, neophodan je nastavak adaptacije i opremanja ambulanti porodične medicine. Takođe se u okviru ove komponente provode preventivno promotivni zadaci za timove porodične medicine, pilotiraju  ugovori zasnovani na učinku sa odabranim timovima porodične medicine,  te su započete aktivnosti na  informatizaciji primarne zdravstvene zaštite.

U okviru ove  komponente u izvještajnom periodu provedene su sljedeće projektne aktivnosti: 

Aktivnost 1.1- Obuka

1.1.1- Program dodatne obuke, Program specijalizacije
U izvještajnom periodu, a u skladu s potpisanim ugovorima sa domovima zdravlja u Sarajevu, Zenici, Mostaru i Tuzli, nastavljen je program dodatne obuke iz porodične medicine za 105 ljekara i 135 sestara/tehničara, kao i proces edukacije za specijalizante porodične medicine. S tim u vezi dostavljeni su i I kvartalni izvještaji za školsku 2013/14 godinu.
Naredne planirane aktivnosti:

1. Nastavak provođenja programa edukacije od strane edukativnih centara u skladu s ugovorima i  prihvatanje II kvartalnog izvještaja  o provođenju PAT i specijalističkog programa.
Aktivnost 1.2 - 1.3 - Stimulativno plaćanje za preventivno promotivne zadatke u timovima porodične medicine

Pripremljen i prihvaćen IV kvartalni izvještaj. U toku je priprema završnog izvještaja.
Naredne planirane aktivnosti:

1. Završetak finalnog izvještaja.
Aktivnost 1.4 - Adaptacija i opremanje ambulanti porodične medicine - V faza

1.4.5 -1.4.7 Adaptacija i opremanje ambulanti

Finalizirana tehnička dokumentacije za nabavku  opreme, namještaja i izvođenja građevinskih radova-V faza adaptacije i opremanja ambulanti porodične medicine.

Objavljeni su tenderi za nabavku opreme, namještaja i građevinskih radova. Završena evaluacija i odabir firmi za izvođenje građevinskih radova.

Naredne planirane aktivnosti:

1. Potpisivanje ugovora sa odabranim izvođačima građevinskih radova,
2. Evaluacija ponuda za nabavku opreme i namještaja i potpisivanje ugovora sa odabranim dobavljačima.
Aktivnost 1.5 - Razvoj informacionog sistema za primarnu zdravstvenu zaštitu u F BiH

1.5.1 - Nabavka IT opreme za domove zdravlja

1.5.2 - Razvoj softwera za informacioni sistem

1.5.3 - Stručna podrška razvoju informacionog sistema

Finalizirana je procedura odabira IT firmi za nabavku IT i mrežne opreme. Finalizirana je i procedura odabira IT konsultanata za nadzor nad isporukom i ugradnjom IT opreme. 

Finaliziran i objavljen tender za nabavku IT  i mrežne opreme-II faza informatizacije PZZ 

Objavljen je poziv za verifikaciju softwerskih rješenja u skladu sa Pravilnikom o definiciji arhitekture zdravstvenog informacionog sistema PZZ u FBiH. Odabrana je i formirana stručna komisija za postupak verifikacije sofwerskih rješenja. 

Naredne planirane aktivnosti:

1. Isporuka IT i mrežne opreme – I faza informatizacije PZZ,
2. Odabir najpovoljnijeg dobavljača za II fazu informatizacije (evaluacija ponuda, odabir i potpisivanje ugovora),
3. Verifikacija prispjelih softweraskih aplikacija,
4. Priprema tendera za nabavku softwerskih rješenja za PZZ.
Projektna komponenta 3 – Formulacija zdravstvene politike i podrška Projektu
Cilj i uvodne informacije

Cilj ove komponente je nastavak izgradnje kapaciteta i sistema monitoringa i evaluacije što bi trebalo omogućiti jačanje procesa donošenja politika u zdravstvenom sektoru. Unaprijeđen sistem monitoringa i evaluacije u zdravstvu omogućiće, između ostaloga, stvaranje dobrog osnova za planiranje preventivnih programa i strategija, posebno za implementaciju  porodične  medicine.
Aktivnost 3.1 – Politički dijalog i monitoring i evaluacija

3.1.1-3.1.2 - Dalji razvoj sistema monitoringa i evaluacije

U izvještajnom periodu izvršena prezentacija baze podataka i seta indikatora zavodima za javno zdravstvo i zavodima zdravstvenog osiguranja u FBiH. Ova  projektna podkomponenta je završena. 
Aktivnost 3.2 – Grantovi za inovacije

Realizacija 17 projekata je u toku i prati se implementacija na terenu. Izvršen uvid u dostavljene izvještaje o napretku projekata (na kraju prve polovine projekata).
Naredne planirane aktivnosti:

1. Praćenje projektnih aktivnosti.
Aktivnost 3.3 - Follow UP istraživanje zdravstvenog stanja stanovništva

Provođenje Follow Up istraživanja zdravstvenog stanja stanovništva od strane Zavoda za javno zdravstvo F BiH ima za cilj:

Pružanje podrške za unapređenje sistema nadzora i procjene, te pomoći postizanju ciljeva zacrtanih politika i strategija na način da osigura djelotvornije provođenje programa.

· Dalje jačanje kapaciteta Zavoda za javno zdravstvo F BiH, kao i kapaciteta u kantonalnim zavodima za javno zdravstvo za planiranje i implementaciju populacionog istraživanja, za obradu, analizu, komparaciju i interpretaciju podataka potrebnih kao podrška za formulaciju sektorske politike i usmjeravanje utvrđivanja prioriteta i raspodjele sredstava.

· Procjenu stanja zdravlja odraslog stanovništva, kao i procjenu korištenja zdravstvenih usluga i zdravstvenih potreba. 

· Podaci i indikatori o stanju zdravlja stanovništva trebaju poslužiti nadležnim organima vlasti kao  osnova za  analize problema koji karakterišu zdravstveni sektor u Federaciji Bosne i Hercegovine, a u cilju utvrđivanja zdravstvene politike i definisanju  mjera usmjerenih na unapređenje zdravstvenog sektora  i stanja javnoga zdravlja. 

U izvještajnom periodu izvršena je tehnička priprema za štampanje Završnog izvještaja o provedenom istraživanju. Ova projektna podkomponeta je završena.
Aktivnost 3.4 - Podrška Projektu

Proslijeđeni su svi potrebni i relevantni dokumenti prema uredu Razvojne Banke Vijeća Evrope i utvrđena je  efektivnost kredita sa Razvojnom bankom Vijeća Evrope. U izvještajnom periodu obavljena je i redovita misija supervizije projekta od strane tima Svjetske banke.

Sastavni dio ovog izvještaja je tabela „Prilog 1“, koja predstavlja finansijsku realizaciju IDA sredstava po komponentama HSEP AF za period do 31.3.2014. godine. 

Očekivani rizici
Iako se projektne aktivnosti provode u skladu s prvobitno planiranom projektnom dinamikom, moramo naglasiti činjenicu da se iste još uvijek provode samo na temelju raspoloživih IDA i vladinih sredstava, te da se sredstva planirana iz CEB-a za sufinansiranje Projekta, mogu očekivati tek u narednom kvartalu. I dalje postoji očekivani rizik da se planirane aktivnosti za 2014 godinu neće stići završiti u sadašnjem planiranom vremenskom roku trajanja Projekta, na što je ukazano i u prijedlozima za revidiranje nacrta kreditnog sporazuma sa CEB-om.

Prilog 1

EUR

Komponente /izvori finansiranja  IDA  kredit Vlada F BiH

Ukupno 

raspoloživa 

sredstva

Ugovoreno (IDA i 

Vlada)

% 

ugov./r

aspol.

Plaćeno  (IDA i 

Vlada)

%pl./ 

ugov.

A. Restruktuiranje PZZ 3.269.182 325.188 3.594.370 3.122.546 87% 1.983.491 64%

B.

Unapređenje kapaciteta sektora zdravstvenog 

menadžmenta

84.600 21.400 106.000 95.802 90% 95.765 100%

C.

Promocija zdravstvene politike i podrška Projektu

816.118 70.402 886.520 673.963 76% 602.287 89%

UKUPNO 4.169.900 416.990 4.586.890 3.892.311 85% 2.681.543 69%

Finansijska realizacija IDA kredita po projektnim komponentama  do 31.03.2014.g.

